MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 82


L-Erbgħa, 4 ta’ Marzu, 2026

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.21 p.m. 

L-Onor. Darren Carabott, President tal-Kumitat, ippresieda.

PREŻENTI

L-Onor. Ramona Attard, l-Onor. Glenn Bedingfield, Segretarju Parlamentari għall-Indafa Pubblika, l-Onor. Graham Bencini, l-Onor. David Agius (sostitut tal-Onor. Mario de Marco), u l-Onor. Edward Zammit Lewis (sostitut tal-Onor. Alex Muscat)  kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 81, li saret fit-18 ta’ Frar 2026,  ġew ikkonfermati.

KORRISPONDENZA 
 
Email datata 23 ta’ Frar 2026, mibgħuta mis-Segretarju Permanenti fil-Ministeru għall-Kultura, Artijiet u Gvern Lokali, b’informazzjoni mitluba mill-Kumitat fil-laqgħa preċedenti. (Dok. 239) 

Email datata 25 ta’ Frar 2026, mibgħuta mill-Uffiċċju Nazzjonali tal-Verifika, b’informazzjoni mitluba mill-Kumitat fil-laqgħa preċedenti. (Dok. 240) 

Il-Kumitat qabel li dawn iż-żewġ emails ma kellhomx jittellgħu fuq il-website tal-Parlament ħlief għat-timeline tal-investigazzjoni imsemmija fl-email mibgħuta mill-NAO.


INVESTIGAZZJONI FUQ IR-RAPPORT MAĦRUĠ MILL-UFFIĊĊJU NAZZJONALI TAL-VERIFIKA F’AWWISSU 2025 BL-ISEM THE GOVERNMENT’S RESCISSION OF RESTRICTIONS ON THE SITE OF THE FORTINA HOTEL – KONTINWAZZJONI TAL-PREŻENTAZZJONI MILL-UFFIĊĊJU NAZZJONALI TAL-VERIFIKA (Dok. 234)

Il-Kumitat irriżuma din il-preżentazzjoni mit-18 ta’ Frar 2026.

Is-Sur Charles Deguara, is-Sur Noel Camilleri, u s-Sur Keith Mercieca, Awditur Ġenerali, Deputat Awditur Ġenerali, u Assistent Awditur Ġenerali, rispettivament, ġew mistiedna jingħaqdu mal-Membri tal-Kumitat fuq il-Mejda.

Waqt id-diskussjoni l-Onor. Ramona Attard talbet lill-NAO sabiex jipprovdu d-data meta bagħtu r-rapport ta’ Grant Thornton lil Forward Architects, u ċ-Chairman talab lill-NAO jivverifikaw jekk wara li ċ-Chief of Staff qal li hu “had no memory of such a meeting”, kif hemm imniżżel f’paġna 14 tar-rapport taħt investigazzjoni, ġiex mistoqsi jekk jiftakarx li kien hemm diskussjoni minflok laqgħa.

Fl-3.57 p.m. iċ-Chairman aġġorna l-Kumitat għal nhar l-Erbgħa, 11 ta’ Marzu 2026, fis-2.00 p.m.

